
INATSISARTUT

9. august 2013 UKA 2013/34

Inatsisartut suleriaasianni 8§ 33 naapertorlugu, aalajangiiffigisassatut siunnersuut imaattoq
matumuuna sagqummiuppara:

Inissianik attartortut piffissaq eqqgorlugu akiliuteqartartut siunissami attartortunut akiliineq
ajortunut akiliussisarnerannik aningaasartuutinullu taakku akilinngisaannik
akiliisarnerannik pisussaaffeerullugit, inissianik akiliutit aalajangersarnegartarnerat pillugu
maleruagassanut atuuttunut Naalakkersuisut allannguutissaannik siunnersuusiornissaat
pillugu Inatsisartuni aalajangiiffigisassatut siunnersuut.

(Inatsisartunut ilaasortat Kim Kielsen, Siumut)

Tunngavilersuut:

Inissiami ineqartuit, inigisannullu pisussaaffiit naapertorlugu akiliisarlutit, taava ullumikkut
inegarnermut akiliuteqartarnerup aalajangersarneqartarnera pillugu maleruagassat naapertorlugit
assersuutigalugu najugagarfimmi najugaqgarfigisanni najugagartut allat piffissag eqqgorlugu
inegarnermut  akiliisimanngippata, najugagarfinniluunniit inissiaq attartugassaq piffissami
sivikinnerusumi  sivisunerusumiluunniit  inogarsimanngippat, inegarnermut annertunermik
akiliinissannut piumaffiginegassaatit.

Sooq nunatsinni inissianik attartortartorpassuit tatiginartut nunatsinni inissianik attartortut
akiliutinik paarsineq ajortut akiligassaasa annertoqgataannik imaluunniit inissianik aqutsinerup
pitsaanngitsuunera pissutigalugu akiliisinneqartarnissaat apegqutigerusunnarpog. Attartortut ilaasa
inissianut  attartukkaminnut akiliisinnaannginnerat akileerusunnginneralluunniit patsisigalugu
imaluunniit inissiat attartortinneqartartut piffissami  sivikinnerusumi sivisunerusumiluunniit
inoganngittarnerat inissianut attartortunut akilersuilluartunut aningaasatigut
nammakkiutiginegarnissaa pissusissamisoorpa? Siumut isumagarpoqg tamanna
naapertuilluarnerunanilu pissusissamisuunngitsog.

Inatsisartunut ilaasortap Malik Berthelsenip § 37 naapertorlugu apeqqutaanut nr. 136-imut
tunngatillugu Naalakkersuisut akissutergarnerminni ima allapput:

Apeqqut 1. Inissiani Pisortat pigisaanni inegarnerminnut akiliineq ajortut akiliutissaralui
Pisortanit isertitassatut annaaneqartut, immikkoortortami najugagataannut (boligafdeling)
akiligassanngortinneqartarneri Naalakkersuisunit pissusissamisoortutut isiginegarpa?

AKISSUT: llisimatitsissutigisinnaavara, tassani inissianik attartortitsisarneq pillugu Inatsisartut
peqqussutaat nr. 2, 12. maj 2005-imeersoq malinnegarluinnarmat, tassami § 28-mi allassimavoq,
’Namminersornerullutik  Ogartussat  kommunillu  ilaqutariinnut  arlalinnut illuutaanni
najugaqatigiiffimmi  inissianik  attartortitsinermit  isertitat  tamakkiisut  sukkulluunniit
annertussusilernegarnerini, najugaqatigiiffiup aningaasartuutinik tamanik akiliisinnaanissaa
periarfissinnegassaaq, matumani ilanngullugit aningaasaliissutinit iluanaarutinut illumik

piginnittumut  akiliutitut aningaasartuutit, tak. 8 31, aamma ingerlatsinermut atatillugu
aningaasartuutit, matumani ilanngullugit allaffissornikkut aqutsinermut akiliutit, tak. 8 32, imm. 1-
6, aserorterisarnermik pinaveersaartitsinermut akiliutit, tak. § 32, imm. 7, aamma akiliutissatut
illuartitallu aalajangikkat."

Naalakkersuisut akissutegarnerminni naalakkersuinermut tunngatillugu akissutegarnatik, kisiannili
maleruagassanut innersuussinnarnerat maluginiarnegarpog.

Inissianik  attartornermi  akinik  aalajangersaarsarnerup  taassuma  ajornartorsiutaanera
nammagatigiinnermut  attuumassuteganngilag.  Illuatungaagulli inissiamut attartornerminnik
akiligassaminnik paarsilluartut inissianut akiliutinut akilinngitsuukkanut inissianilluunniit
attartortittakkanik aqutsinerlunnermut tunngatillugu akiliutimik qaavatigut akiliisinnagartarnerat
nammagatigiilluarnertut taanegarsinnaanngilluinnarpog.

Isumaginninnermut  tunngatillugu pitsaasumik nammagatigiinnermillu  toggammavegartumik
isumalluutegarlutalu maleruagassagarpugut, taakkulu attartortunut imminnut
pilersorsinnaanngitsunut ikiuinermi atorneqgartarput, tassungalu ilanngullugu aamma piffissami
aalajangersimasumi inissiamut akilersukkanik akiliisinnaanngiffimmi.

Taamattaaq inissiamik attartortakkamik nutsernermut atatillugu  qularnaveeqqusiinermut
akiliisarnermut pitsaasunik malittarisassagarpugut. Qularnaveeqqutit taakku ilaatigut inegarnermut
akiliinngitsoorsinnaanermut qulanaveegqutitut atornegarput.

Akileraartartoq akilersuilluartoq sanilip akileraarutinut  akilinngitsuugaanut, imaluunniit
peqquserluutaanut akiliisikkaanni, tamanna nammagatigiinnertut taaneqgarsinnaava? Naamik ilaa?

Inissianik attartorneq pillugu Inatsisartut peqqussutaat nr. 2, 2. maj 2005-imeersumi allanilu
attartortitsinermi inatsisini inegartut inegarnerminnut atatillugu aningaasatigut nammakkersorlugit
pillarnegartarnerannik periutsit allanngortittariagarput.

Neruppunga siunnersuut una pitsaasumik tunngaviusumik ogallinnermik pilersitsiffiullunilu
ataatsimiititaliami nalegquttumi suliarinninnermik kingunegarumaartog. Ataatsimiititaliamissaaq
ganoq ililluni inissianut akiliisarnerup patajaallisarneqarsinnaanera kiisalu inissiat inogaratik
aserfallakkiaartunnginnissaat pinngitsoortinniarlugu attartortitsisut inissianik attartortut atuinerinik
ganoq iliorlutik pitsanngorsaasinnaanerat ogallisiginegarsinnaapput. Tamannalu ingammik
piffissami  inissianik atuinerup patajaallsiarnissaanik attartortittakkanillu ingerlatsinerup
pitsanngorsarnissaanik pisariagartitsiviusumi pingaarutegarpog.

Pisortanut aningaasatigut allaffissornikkullu kinguneqaatit

Attartortut piffissaq eqqorlugu akiliisarnerinik pisortat attartortitsisutut qulakkeerinninngikkunik
imaluunniit pisortat inaataannik allaffissornikkut aqutsinermik pitsanngorsaanngikkunik, pisortat
aningaasatigut egqugaasinnaapput. Pisortat inissianik attartornermut akiliutit akilersinninarnerinut
allaffissornikkut aqutsinermik patajaallisarnissaannut piumaffigineqarsinnaapput, soorluttaaq
inissiat  inogaratik  uninngaannarnissaat  pinaveersaartinniarlugu  inissiat  atornegarnerat
qulakkeerneqgassasoq pisortat piumaffiginegarsinnaasut.

Namminersorlutik inuussutissarsiortunut aningaasatigut allaffissornikkullu kingunegaatit
Namminersorlutik inuussutissarsiortut inissianik attartornerisa annertussusaat apeqqutaalluni,
taakku aamma attartortut akiliisarnissaannik qulakkeerinninnginnermikkut kiisalu inissiat
attartortinneqgartartut allaffissornikkut isumaginegarnernik pitsanngorsaanermut aningaasatigut
nammakkersornegarsinnaapput.

Innuttanut aningaasatigut allaffissornikkullu kingunegaatit

Inissanut akilersuilluartartut allat inissiamut attartornerannut akilinngitsuugaannut imaluunniit
inissiat  aqunnerlunnegarnerannut  akiliisarunnaarnermikkut ~inissianut  akilersuutitigut
ileqgaaruteqassapput.

